
Күн тартиби: 

1. Математика жана информациялык технологиялар факультетинин Алгебра жана геометрия 

кафедрасынын профессору, физика-математика илимдеринин доктору Г. Матиеваны КР Улуттук 

Илимдер Академиясынын Түштүк бөлүмүндө ачылган УИАнын математика боюнча мүчө - 

корреспондентинин ваканттык ордуна сунуштоо; 

2. Ар түрдүү маселелер. 

 

Угулду: 

У. А. Сопуев (МИТ факультетинин деканы, төрага): Математика жана 

информациялык технологиялар факультетинин Алгебра жана геометрия кафедрасынын 

профессору, физика-математика илимдеринин доктору Г. Матиеваны КР Улуттук Илимдер 

Академиясынын Түштүк бөлүмүндө ачылган УИАнын математика боюнча мүчө - 

корреспондентинин ваканттык ордуна сунуштоо маселеси каралып жатат. Алгебра жана 

геометрия кафедрасынын жамааты сунуштады. Бул жерде талап кылынган документтердин 

баары бар. 

Сөзгө чыкты: 

Сопуев У.А. (факультеттин деканы, төрага): бизге белгилүү болгондой, КР 

УИАнын http://naskr.kg/ сайтындагы “КР УИАнын анык мүчөлөрүн (академиктерин) жана 

корреспондент-мүчөлөрүн шайлоо” боюнча жарлыгына ылайык КР Улуттук Илимдер 

Академиясынын Түштүк бөлүмүндө ачылган УИАнын математика боюнча мүчө - 

корреспондентинин ваканттык ордуна Алгебра жана геометрия кафедранын профессору, 

физика-математика илимдеринин доктору Г. Матиеваны татыктуу деп сунуштайм жана 

менин сунушумду колдоп берүүңүздөрдү суранам. 

Сопуев А. (Информациялык системалар жана программалоо кафедрасынын 

профессору): профессор Г. Матиеванын илимий-педагогикалык ишмердүүлүгүн баарыбыз 

жакшы билебиз Ал 200дөн ашуун илимий жана илимий методикалык эмгектердин автору. 

Алардын ичинде студенттер үчүн кыргыз тилинде жазылган окуу китептери жана 

колдонмолору бар. Илимий багытта Г. Матиеванын жетекчилиги алдында Г.М. Борбоева, 

Т.М. Папиева, Ж.А. Артыкова жана Н.Н. Курбанбаева кандитаттык диссертацияларын 

ийгиликтүү коргошкон. Учурда Г. Матиеванын жетекчилиги алдында бир нече окуучулары 

доктордук диссертацияларын коргоонун алдында турушат, ал эми 4 окуучусу кандидаттык 

диссертацияларынын үстүндө эмгектенип жатышат. Андан сырткары илимий 

долбоорлорду жетектеп келет. Г. Матиева бардык параметри боюнча бул орунга татыктуу 

деп эсептейм. Ошондуктан колдойм. 



А.М. Сайипбекова (Колдонмо информатика жана информациялык коопсуздук 

кафедрасынын профессору): профессор Г. Матиева агартуу жолунда бир топ алгылыктуу 

жумуштары жасады. Студенттерге, жаш окутуучуларга жана мектеп мугалимдерине 

пайдалуу билимин, илимин берип келе жатат. Республикабыздын түштүк региону боюнча 

орто мектептердин жана жогорку окуу жайлардын мугалимдери үчүн окутуунун жаңы 

технологиялары боюнча семинарларды уюштуруп, өткөрүп келүүдө. Кайсы гана иштерде 

жакшы алгылыктуу жумуштарды жасап жатат. Бир гана илим жаатында эмес жаштарды 

тарбиялоодо бир топ макалалардын автору. Анын «Бар болгула, апалар», “Умтулуу” аттуу 

ырлар жыйнактары, жаштарды тарбиялоо жана аялзат проблемаларына арналган 

публицистикалык макалалары жарык көргөн. Мен дагы Г. Матиеваны КР Улуттук Илимдер 

Академиясынын Түштүк бөлүмүндө ачылган УИАнын математика боюнча мүчө-

корреспонденти ордуна татыктуу деп эсептейм жана колдойм. 

М.Ш. Мамаюсупов (Жогорку математика кафедрасынын доценти): профессор 

Г. Матиева илимий мектепти гана жетектеп келбестен, мамлекеттибизде мыкты педагог 

катары да орду бар. «Сынчыл ойлоону өстүрө тургандай окуу жана жазуу» аттуу билим 

берүү багытындагы аталган программаны иш жүзүнө ашыруу жана жайылтуу багытында 

үзүрлүү эмгектенип келе жатат. Андан сырткары бир топ жылдар бою Г. Матиева алгебра 

жана геометрия кафедрасын жетектеп, кафедранын илимий-методикалык жактан өсүшүнө 

зор салымдарды кошуп келди. Жогорудагы сунушту колдоп, Гулбадан Матиевна КР 

УИАнын мүчө-корреспонденти болууга татыктуу деп эсептейм жана коллективден колдоп 

берүүңүздөрдү суранам. 

К. Алымкулов (алгебра жана геометрия кафедрасынын профессору): Г. Матиева 

Москва шаарындагы В.И.Ленин атындагы мамлекеттик педагогикалык институттун 

геометрия кафедрасында илимий стажировкадан өтүп, аталган окуу жайдын геометрия 

кафедрасынын алдындагы аспирантурага 01.01.04. геометрия жана топология адистиги 

боюнча конкурстук негизде кабыл алынган. Г.Матиева ошол мезгилдин чыгаан окумуштуу-

педагогдору белгилүү геометрлер: Л.С.Атанасьян, В.Т. Базылев, М.А. Акивис, Б.А. 

Розенфельдердин лекцияларына такай катышып, өзүнүн илимий-изилдөө темасынын 

үстүнөн гана иштөө менен чектелбестен, педагогикалык чеберчиликти өнүктүрүүгө да чоң 

маани берип, «жогорку окуу жайдын педагогикасы жана психологиясы» деп аталган атайын 

курстарга катышып окуган. Чындыгында жасаган иштери татыктуу деп эсептейм. Мен дагы 

Г. Матиеваны КР Улуттук Илимдер Академиясынын Түштүк бөлүмүндө ачылган УИАнын 

математика боюнча мүчө-корреспонденти ордуна татыктуу деп эсептейм жана колдойм. 

Окумуштуулар Кеңешинин мүчөлөрү бул сунушту бир добуштан колдошту. 

ЧЕЧИМ: 

1. Математика жана информациялык технологиялар факультетинин Алгебра жана геометрия 

кафедрасынын профессору, физика-математика илимдеринин доктору Г. Матиеваны КР 

Улуттук Илимдер Академиясынын Түштүк бөлүмүндө ачылган УИАнын математика 

боюнча мүчө - корреспондентинин ваканттык ордуна сунушталсын. 

2. Бул чечимди бекитип берүү жагы ОшМУнун Окумуштуулар кеңешинен суралсын. 

 

 

 



Ар түрдүү маселелер: 

2020-2021-окуу жылында өткөрүлүүчү “ОшМУнун мыкты окутуучусу”, “ОшМУнун 

мыкты лектору” жана “ОшМУдагы дисциплинанын мыкты окуу-методикалык комплекси” 

конкурстарына катышуучу талапкерлердин маселесин кароо. 

Угулду: У. А. Сопуев (МИТ факультетинин деканы): 2020-2021-окуу жылында 

өткөрүлүүчү “ОшМУнун мыкты окутуучусу”, “ОшМУнун мыкты лектору” жана 

“ОшМУдагы дисциплинанын мыкты окуу-методикалык комплекси” конкурстарына 

катышуу үчүн факультетибиздин окутуучулары өз арыздарын беришкен. Тиешелүү 

кафедралар конкурска катышып жаткан талапкерлердин окуу-методикалык 

документациясын жана сабактарын анализдеп, кафедранын мыкты окутуучусун жана 

лекторун аныкташты. Андан кийин факультеттин профессордук-окутуучулук курамынын 

ичинен кесиптик билим берүүдө педагогикалык, илимий жана коомдук алгылыктуу 

тажрыйбага ээ окутуучулардан турган комиссия кафедралардан аныкталган мыкты 

окутуучулардын жана лекторлордун сабактарына катышышып, жыйынтыгында 

факультеттин мыкты лекторун, окутуучусун аныкташты жана төмөнкү окутуучулар 

университеттик турга катышууга сунушталды: 

1)  Информациялык системалар жана программалоо кафедрасынын окутуучусу 

Абдумиталип уулу Кубат “ОшМУнун мыкты окутуучусу” конкурсуна катышуу 

үчүн; 

2) Информациялык системалар жана программалоо кафедрасынын доценти  

Б. Көчкөнбаева “ОшМУнун мыкты лектору” конкурсуна катышуу үчүн; 

3) Жогорку математика кафедрасынын улук окутуучусу А. Абдукаимова “ОшМУдагы 

дисциплинанын мыкты окуу-методикалык комплекси” конкурстарына катышуу 

үчүн. 

Бул талапкерлерди университеттик турга катышууга сунуштайм. Ошондуктан 

Окумуштуу Кеңештин мүчөрүнөн сунушту колдоп берүүңүздөрдү суранам. 

Д. Зулпукарова (МИТ факультетинин усулдук кеңешинин төрайымы): 2020-2021-

окуу жылында өткөрүлүүчү “ОшМУнун мыкты окутуучусу”, “ОшМУнун мыкты лектору” 

жана “ОшМУдагы дисциплинанын мыкты окуу-методикалык комплекси” конкурстарына 

катышуу үчүн факультетибиздин окутуучулары ачык сабактарды өтүштү жана алардын 

жыйынтыгын негизинде ИСП кафедрасынын окутуучусу Абдумиталип уулу Кубат 

“ОшМУнун мыкты окутуучусу” конкурсуна катышуу үчүн жана ИСП кафедрасынын 

доценти Б. Көчкөнбаева “ОшМУнун мыкты лектору” конкурсуна катышуу үчүн тандалып 

алынды. Бул окутуучулар конкурста жакшы жайынтыктарга жетет деп ойлойм. 

Ошондуктан бул сунушту колдоп берүүңүздөрдү суранам. 

Окумуштуулар Кеңешинин мүчөлөрү бул сунушту бир добуштан колдошту. 

ЧЕЧИМ: 

2020-2021-окуу жылында өткөрүлүүчү “ОшМУнун мыкты окутуучусу”, “ОшМУнун 

мыкты лектору” жана “ОшМУдагы дисциплинанын мыкты окуу-методикалык комплекси” 

конкурстарына катышуу үчүн факультетибиздин төмөнкү окутуучулары сунушталсын: 

1) Информациялык системалар жана программалоо кафедрасынын окутуучусу 

Абдумиталип уулу Кубат “ОшМУнун мыкты окутуучусу” конкурсуна катышуу 

үчүн; 

2) Информациялык системалар жана программалоо кафедрасынын доценти  

Б. Көчкөнбаева “ОшМУнун мыкты лектору” конкурсуна катышуу үчүн; 



3) Жогорку математика кафедрасынын улук окутуучусу А.Абдукаимова “ОшМУдагы 

дисциплинанын мыкты окуу-методикалык комплекси” конкурстарына катышуу үчүн. 

 

 

 

Окумуштуулар Кеңешинин 

төрагасы:        Сопуев А.У. 

Окумуштуу катчы:      Абдирайимова Н.А. 

 

 

 


